
Die Nummer ,, 42 “ 

 
Gedicht: 

 

Die Nummer ,,Zweiunveerzig” hät mir et ahngedonn, 

die Nummer ,,Zweiunveerzig”, die bliev bei mir bestonn. 

Die Nummer ,,Zweiunveerzig” zo ihre sich geziemp, 

die Nummer, die en Lüttich zoehz hät opgerümp. 

Dröm wenn ich uhs ens träcke, ich mein, wo anders hin, 

dann muß am Huhs die Nummer en ,,Zweiunveezig” sin, 

Beß jetzt han ,,Vierundfuffzig” gedrage ich em Hot, 

Jetzt drag`ich ,,Zweiunveerzig”, un wenn och alles loht. 

Denn dat  dat nur en Hötche un keinen Hot sin kann, 

wat huh ob Kopp deiht setze, dat geiht kei Minsch jet ahn. 

Ming Frau eß sich am schnüre am Dag jetzt öm de Wett, 

denn Nummero ,,Zweiunveezig” well han se em Korsett. 

Wenn och die Stange kraache beim Ahndun, dat mäht Spaß, 

mer dun zo zwei Mann träcke, su lang, beß dat et paß 

Die Nummer ,,Zweiunveerzig”,vun unser neu Kanon, 

dat eß och schon zick Johre ming Nummer vun de Schohn. 

Un wenn ming Föß och länger, et hält mich nir mie aff. 

die Nummer ,,Zweiunveerzig” die weht sich angeschafft. 

Un wenn och Höhnerauge ich kräg an jedem Zieh, 

die Nummer weht gedrage, zum Stolz d`r  Art`llerie. 

Drömt ihrt die golde Nummer, die jetzt d`r  Feind verflocht, 

Hurrab! Die ,,Zweiunveerzig”, sie lebe dreimal hoch. 


